
Imm175 

Apeqquteqaat aallaavigalugu siunnersuut, Kalaallit Nunaata 

sakkulersorfiunngilluinnarnissaata suut pitsaaqutigalugillu ajoqutiginerai. 

(Inatsisartunut ilaasortaq Anna Wangenheim, Demokraatit) 

 

Imm151 

Apeqquteqaat aallaavigalugu siunnersuut, qanoq ililluta kalaallit 

sakkutuunngorsinnaanerannut periarfissat qulakkeersinnaanerivut, aammalu taamatut 

Illersornissap iluani ingerlariaqqiffiusinnaasunik ilinniakkanut isersinnaaneq 

qulakkeersinnaaneripput. 

(Inatsisartunut ilaasortaq Anna Wangenheim, Demokraatit) 

 

Nunarput illersortariaqalissappat nunatta illersorneranut isiginnaartuuinnarniarpugut? 

Immaqaluunniit pinngortitarput, silarput, inooriaaserpullu uagut ilisimalluarlugu 

illersueqataaffiginiarparput? 

Sineriarujussuarput ukiuni takkuttussani nakkutigineqarnerulernissaa kissaatigigutsigu aamma 

peqataaffigisinnaasariaqarparput, uagummiuna nunarput. Allanut suliassaq tamakkiisoq 

tunniukkusunnanngeqaaq. 

Tamattami aalisartuullutalu allaffimmi sulisuusinnaanngilagut. Ilaqarpugummi allarujussuarnik 

soqutigisalinnik aamma illersornissap iluani suliaqarusussinnaasunik. Taakkulu nunatsinni 

namminiileriartuinnarnissatsinnut aamma pisariaqartittussaavagut. 

Nunatta sakkulersorfiunngilluinnarnissaata pitsaaqutigisinnaasai ajoqutigisinnaasaalu saakkutsigit. 

Eqqarsartoqarsimassappat nunarput sakkulersorfiunngippat nunarput tiguarneqarnavianngitsoq, 

immaqaluunniit sorsuffinngussanngitsoq, ila taamaattuuppat qanoq nunarsuarput 

toqqissisimanarsimatigissagaluarpa. Taamaassimasuuppallu sorsunnerparujussuit unissagaluarput. 

Ajoraluartumilli saassussisut soqutiginngilluinnarpaat nuna saassussartik sakkulersortuunersoq 

immaqaluunniit naamik. 

Pitsaaqutaasinnaassajunnarsivormi avammut oqariartuutigisinnaallugu sakkulersornermut 

akerliuneq. Taamaattorli ajoraluavissortumillu aamma nunaniit allaniit takuneqarsinnaavoq 



 
nunatsinni ukiut tamaasa toqutaasartut qanoq amerlatiginersut. Sakkulersorfiunngilluinnartutut 

isigineqarusukkutta aamma toqutsisarnerit unittariaqarput. 

Atassummiit oqariartuutigisareerparput illersornissap iluani inuusuttortagut ilinniagaqarnissaminnut 

periarfissaqarluarsinnaammata suli periarfissat annertusartariaqarigut. Peqataarusuppugullu 

naalagaaffiup iluani periarfissat atorluarnissaannik. Naalagaaffeqatigiit iluani suleqatigiinneq 

annertusartigu, illersornissaq pillugu isumaqatigiissusioqataasa tamatta peqataaffigisinnaasatsinnik. 


